
EKINTZAILETZA DURANGALDEAN

SUSTAPEN EKONOMIKOAREN ROLA SENDOTZEA

* Balio-proposamena indartzea

Helburua:

Durangaldeko ekintzailetza-ekosistema indartzea, bertako eragileak eta pertsona ekintzaileak identifikatu eta
konektatuz, eta enpresa-ehunaren beharrei lotutako komunitate ekintzailea sortu eta dinamizatzeko oinarriak
ezarriz.

Deskribapena:

Ekimenaren helburua Durangaldeko ekintzailetza-ekosistemaren ezagutza eta artikulazioa hobetzea da, dauden
gaitasunak identifikatuz eta pertsona ekintzaileen, enpresen eta eskualdeko beste eragileen arteko konexioa
erraztuz.

Lanak honako hauek hartzen ditu barne:

+ Ekintzailetza-ekosistemaren azterketa: ekosistema osatzen duten profil eta eragileak identifikatzea eta
haien behar nagusiak aztertzea, etorkizuneko zerbitzu eta jarduerak orientatzeko.

+ Pertsona ekintzaileak identifikatzea: ekimen ekintzaileak kokatu eta ezaugarritzea, arreta berezia jarrita
industria-ehunarentzat interesgarriak izan daitezkeen produktu edo zerbitzuak eskaintzen dituztenetan.

+ Ekintzailetza-gida: identifikatutako ekimenak ikusarazteko eta eskualdeko enpresek nahiz beste eragileek
ezagutzea errazteko baliabidea sortzea.

* Enpresa-ehunarekin konektatzea: ekimen ekintzaileen eta Durangaldeko enpresen arteko harremanak eta
sinergia posibleak bultzatzea, lankidetza-aukera berriak sustatzeko.

